Geagte Kollega

Ons beveel aan dat u hierdie PAT saam met 'n kollega of in klusterverband deurgaan (so paar keer, met 'n highlighter byderhand  ;-)  ) en dan aanpas indien u so verkies. Die ideaal is natuurlik dat u die PAT self 'doen'.
Neem gerus die vrymoedigheid om die kriteria in die assesseringsblaaie aan te pas of uit te brei. Dit bly maar moeilik om die kriteria duidelik te spesifiseer en 'n balans te kry tussen te veel kriteria en genoeg kriteria om die PAT objektief en konsekwent te kan assesseer. 

Sommige van u sal dalk verkies om 4 fases te laat inhandig, in plaas van drie. Ekself dink natuurlik dat as die leerders in die klas werk, en u deurgaans hul vordering monitor en hier en daar raad gee, die drie fases genoeg is. Maar pas dit gerus aan soos u goeddink!
Ek voel sterk daaroor dat die oplos van die probleem / uitvoering van die opdrag die fokus moet wees en nie die toepassing van die pakkette nie. Dis immers hier waar ons LU3 assesseer! Die strategie oor die hantering van inligting (taakbeskrywing, vrae om inligtingbehoefte te bepaal, soek van inligting, ens…) is dus baie belangrik. Gee maar leiding as die kinders die stappe nie mooi verstaan nie – dis 'n strategie wat werklik 'n belangrike lewensvaardigheid is en 'n leerder op alle gebiede kan help! Ons moet egter die korrekte gebruik van al vier pakkette ook assesseer maar probeer die gebruik daarvan so ongeforseerd moontlik maak. (Daar is byvoorbeeld nie kriteria soos : "Vier gevorderde sigblad-funksies/formules is ingesluit" nie.)  

'n Mens wil egter 'n leerder wat wel 'gevorderde tegnieke' gebruik, beloon  -  daarvoor het ons die bonuspunte aan die einde bygevoeg. U moet maar eie diskresie gebruik.

Indien u vanjaar hierdie PAT gaan gebruik, hou gerus Pam se blog dop (studyopp.blogspot.com). Sy gaan ook die PAT gebruik en sal waar nodig kommentaar of meer inligting op die blog plaas.
Groete

Sandra







